
ЌОНУНИ ЉУМЊУРИИ ТОЉИКИСТОН


Дар бораи њифз ва истифодаи объектњои мероси таърихию фарњангї

(Ахбори маљлиси Олии Љумњурии Тољикистон с.2006, №3, мод.186)

Ќонуни мазкур меъёрњои њуќуќиро оид ба њифз ва истифодаи объектњои мероси таърихию фарњангї, ки дар њудуди Љумњурии Тољикистон воќеъ буда,  сарвати умумимиллии он мебошанд, муќаррар менамояд. 

Боби 1. Муќаррароти умумї
Моддаи 1. Њадафи  Ќонуни мазкур
Њадафи Ќонуни мазкур танзими муносибатњои љамъиятї оид ба њифз ва истифодаи объектњои мероси таърихию фарњангї барои таъмини нигањдории пурра, истифодаи њамаљонибаи самаранок ва рушди минбаъдаи онњо мебошад, ки он иборат аст аз:

- муайян намудани мафњуми объектњои мероси таърихию фарњангї, њифз ва истифодаи онњо;

- танзими  њуќуќ ва ўњдадорињои маќомоти давлатї, шахсони воќеї ва њуќуќї дар назди љомеа барои њифз ва истифодаи объектњои мероси таърихию фарњангї;

- муайян намудани салоњияти маќомоти давлатї оид ба њифз ва истифодаи объектњои мероси таърихию фарњангї. 

Моддаи 2. Ќонунгузории Љумњурии Тољикистон дар бораи њифз ва истифодаи объектњои мероси таърихию фарњангї
Ќонунгузории Љумњурии Тољикистон дар бораи њифз ва истифодаи объектњои мероси таърихию фарњангии Љумњурии Тољикистон ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, њамчунин санадњои њуќуќии байналмилалї, ки Љумњурии Тољикистон онњоро эътироф кардааст, иборат аст.
Моддаи 3. Объектњои мероси таърихию фарњангї 
Объектњои мероси таърихию фарњангї - ёдгорињое, ки ба руйдодњои таърихии њаёти халќ, рушди  љомеа ва давлат, осори моддї ва ѓайримоддии дорои арзиши таърихї, илмї, бадеї ва дигар арзишњои дорои ањамияти миллї алоќаманд мебошанд. 

Моддаи 4. Навъњои объектњои мероси таърихию фарњангї
Объектњои мероси таърихию фарњангї шомили ёдгорињои манќул ва ѓайриманќул мебошанд.

1. Ёдгорињои манќул иборатанд аз:

- объектњои алоњида - бозёфтњои бостоншиносї, ашёи ќадимї, унсурњои ба љузъњо таќсимшавандаи ёдгорињои ѓайриманќул, маводи антропологї ва этнологї, муќаддасоти таърихї, асарњои бадеии (мусавварањо, ќаламкорињо, санъати амалї, синамо ва суратњо) мањфуз дар осорхонањои гуногуни давлатї ва ѓайридавлатї, фондњо, китобхонањо, ганљинањо, коллексияњо, асноди шомили фонди миллии бойгонї - дастнависњо, чопи мошинї, осори ќаламї, асноди филмбардорї ва аккосишуда, осори тасвирию савтї, нашрияњои нодир, њамчунин забонњо ва номњои љуѓрофии  таърихї;

- объектњои маљмаавї - маљмаањои  таърихан ташаккулёфта, фондњо ва коллексияњои объектњои алоњидаи мазкур ба сифати таркиби ягонаи кул,  њамчунин маљмаањо, фондњо ва коллексияњои дорои арзишњои илмию  табиатшиносї, ки  дар маљмўъ арзиши  таърихї доранд.

2. Ёдгорињои ѓайриманќул иборатанд аз:

- ёдгорињои таърихї - биноњо, иншоот, љойњои ёдгорї, дахмањои таърихї, муљассамањо ва ёдгорињое, ки ба муњимтарин рўйдодњои таърихи њаёти халќ, рушди љомеа, давлат ва зисту рўзгори халќњо,  њамчунин ба њаёту фаъолияти  ходимони барљастаи љамъиятию сиёсї ва илму фарњанг алоќаманданд; 

- ёдгорињои бостоншиносї - ѓорњо, бошишгоњњо, димнањо, теппањо, боз-мондањои љойгоњњои бостонї, истењкомњо, иншооти мудофиавї, конњои ќадимї, корезњо ва шабакањои обёрї, роњњо ва пулњо, ќўрѓонњо ва  дахмањои људогона,  тасвирњои рўи  санг ва катибањо:

- ёдгорињои шањрсозї ва меъморї - ансамблњо ва маљмаањои меъморї, марказњои таърихї, мањаллањо, майдонњо, кўчањо, осори тарњу сохтмонњои ќадимї, шањрњо ва дигар мањалоти маскунї, иншооти меъмории мулкї, низомї, саноатї, парастишгоњњо, њунарњои меъмории халќї, њамчунин осори тасвирї, ороишию амалї, гулбоѓњо ва дигар навъњои ба онњо алоќаманди санъат ва њунарро дар бар мегиранд;


- манзарањо - офаридањои муштараки инсон ва табиат, њамчунин мавзеъњо, аз љумла макони бостоние, ки аз нигоњи таърихї, эстетикї, этнологї ва антропологї арзиш ва ањамияти бузург доранд.

Моддаи 5. Дараљабандии объектњои мероси таърихию фарњангї
Объектњои мероси таърихию фарњангї дорои чунин дараљањо мебошанд:

- объектњои мероси таърихию фарњангии дараљаи умумиљумњуриявї, ки дорои арзиши таърихї, илмї, меъморї ва бадеї  буда, барои таъриху фарњанги љумњурї арзиш ва ањамияти махсус доранд;

- объектњои мероси таърихию фарњангии дараљаи мањаллї, ки дорои арзиши таърихї, илмї, меъморї ва бадеї буда, барои таърих ва фарњанги вилоят, ноњия ва шањр арзиш ва ањамияти махсус доранд.

Моддаи 6. Вазъи њуќуќии объектњои мероси таърихию фарњангї
Эътирофи объектњо, њамчун мероси таърихию фарњангї, бо ворид намудани онњо ба Фењристи давлатии объектњои мероси таърихию фарњангие, ки  нашрашон њатмї мебошад, муайян карда мешавад. 

Номгўи объектњои манќули мероси таърихию фарњангие, ки моликияти хусусї мебошанд, бо ризоияти молики онњо нашр мешавад. 

Њама гуна ёдгорињои бостоншиносї, ки дорои арзиши таърихию фарњангї ва илмї мебошанд, дар маќоми ёдгорињои таъриху фарњанг ќарор  мегиранд. 

Ёдгорињои таъриху фарњанг дар Љумњурии Тољикистон ба таври њатмї, тибќи муќаррароти  Ќонуни мазкур ва дигар санадњои меъёрии њуќуќии Љумњурии Тољикистон њимоя ва нигањдорї мешаванд ва  дорои низоми њуќуќии махсуси истифода  мебошанд.

Боби  2. Идоракунии давлатии њифз ва истифодаи 

объектњои мероси таърихию фарњангї
Моддаи 7. Маќомоти идоракунии давлатии њифз ва истифодаи объектњои мероси таърихию фарњангї
Идоракунии давлатии њифз ва истифодаи объектњои мероси таърихию фарњангї аз љониби Њукумати Љумњурии Тољикистон ва маќомоти ваколатдори Љумњурии Тољикистон оид ба њифз ва истифодаи объектњои мероси таърихию фарњангї (минбаъд - маќомоти ваколатдор) ва маќомоти мањаллии њокимияти давлатї амалї мегардад.

Моддаи 8. Ваколатњои Њукумати Љумњурии Тољикистон оид ба њифз ва истифодаи объектњои мероси таърихию фарњангї
Њукумати Љумњурии Тољикистон:

- самтњои асосии сиёсати давлатиро оид ба њифз ва истифодаи объектњои мероси таърихию фарњангї амалї мегардонад;

- тартиби маблаѓгузорї, сабт, кашф, тањќиќ, њифзу нигањдорї, тармиму таљдид, тарѓиб ва ба осорхонањо табдил додани объектњои мероси таърихию фарњангии дорои ањамияти љумњуриявиро муќаррар менамояд;

- барномањои њифзу нигањдорї, тањќиќ, тарѓиб ва истифодаи объектњои мероси таърихию фарњангиро тасдиќ мекунад;

- тартиби корбурди Фењристи давлатии объектњои мероси таърихию фарњангиро муайян менамояд;

-  низоми истифодаи њудуд ва мавзеъњои муњофизати объектњои мероси таърихию фарњангии дорои ањамияти љумњуриявї, аз љумла объектњои ба номгўи мероси фарњанги љањонї шомилро тасдиќ мекунад;

- тартиби ташкил ва низоми нигањдории мамнўъгоњњои таърихию фарњангї, осорхонањо-мамнўъгоњњо ва макони таърихиро муайян менамояд;

- тартиби анљоми экспертизаи таърихию фарњангии объектњои мероси фарњангиро муќаррар менамояд;

- дигар ваколатњоро тибќи ќонунгузории Љумњурии Тољикистон  амалї мегардонад.

Моддаи 9. Ваколати маќомоти ваколатдор оид ба њифз ва истифодаи объектњои  мероси таърихию фарњангї
Маќомоти ваколатдори Љумњурии Тољикистон:

- назорати давлатиро тибќи ќонунгузории Љумњурии Тољикистон дар бораи њифз ва истифодаи объектњои мероси таърихию фарњангї аз љониби шахсони  воќеї  ва њуќуќї  таъмин менамояд;

- дар мувофиќа бо дигар шахсони манфиатдоре, ки объектњои мероси таърихию фарњангиро дар ихтиёр доранд, њифз ва истифодаи онњоро ба роњ мемонад;

- вазоратњо, идорањо, муассисањои илмї  ва иттињодияњои љамъиятии  дахлдорро барои њифз, тармим ва истифодаи объектњои мероси таърихию фарњангї љалб менамояд;

- барои ба љавобгарї кашидани шахсони воќеї ва њуќуќие, ки  низоми ќонунгузориро оид ба њифз ва истифодаи объектњои мероси таърихию фарњангї вайрон кардаанд,  тибќи ќонунгузории Љумњурии Тољикистон чора меандешад;

- бо супориши Њукумати Љумњурии Тољикистон шартномањои байнињукуматиро ба имзо мерасонад ва ба созишномањои байнињукуматї дар бораи  њифз ва истифодаи объектњои мероси таърихию фарњангї њамроњ мешавад;

- барномањои давлатиро тањия ва дар ташаккулу татбиќи сиёсати давлатї оид ба њифз, нигањдорї ва истифодаи ёдгорињои таърихию фарњангї иштирок менамояд;

- дар мувофиќа бо маќомоти мањаллии њокимияти давлатї роњбарони маќомоти мањаллиро оид ба њифз ва истифодаи объектњои мероси таърихию фарњангї ба вазифа таъйин ва аз вазифа озод менамояд;

- Фењристи давлатии объектњои мероси таърихию фарњангиро тањия менамояд;

- экспертизаи таърихию фарњангии объектњои мероси таърихию фарњангиро ташкил ва дар амал татбиќ мекунад.

Моддаи 10. Ваколати маќомоти мањаллии њокимияти давлатї оид ба њифз ва истифодаи объектњои мероси таърихию фарњангї
Маќомоти мањаллии њокимияти давлатї дар доираи ваколати худ:

- объектњои мероси таърихию фарњангиро кашф ва сабт намуда, њифз, тармим  ва истифодаи онњоро таъмин мекунад;

- риояи ќонунгузории Љумњурии Тољикистонро оид ба њифз ва истифодаи объектњои мероси таърихию фарњангї таъмин менамояд;

- маќомоти худидораи мањалї ва иттињодияњои љамъиятиро дар баргузории корњои тадорукотї оид ба њифз, нигањдорї, тарѓиб ва истифодаи объектњои мероси таърихию фарњангї љалб менамояд;

- ваколатњои дигареро, ки ќонунгузории Љумњурии Тољикистон муќаррар кардааст, амалї мегардонад.

Боби 3. Њифзи давлатии объектњои 

мероси таърихию фарњангї
Моддаи 11. Таъмини њифзи давлатии объектњои мероси таърихию фарњангї 
Њифзи давлатии объектњои мероси таърихию фарњангї аз маљмўи тадбирњои њуќуќї, ташкилї, молиявї, иттилоотї, моддию техникї ва дигар тадбирњое, ки маќоми ваколатдори давлатї оид ба њифз ва истифодаи объектњои мероси таърихию фарњангї амалї мегардонад, иборат аст.

Њифзи давлатии объектњои мероси таърихию фарњангї бо роњњои зерин таъмин карда мешавад:

- сабти давлатии объектњои дорои арзиши таърихию фарњангї ва танзими Фењристи давлатии объектњои мероси таърихию фарњангї;

- анљом додани  экспертизаи таърихию фарњангї;

- тањияи лоињањои минтаќањои њифзшавандаи объектњои мероси таърихию фарњангї;

- иљозатномадињї  барои фаъолияти барќарорсозии объектњои мероси таърихию фарњангї тибќи Ќонуни Љумњурии Тољикистон «Дар бораи иљозатномадињї ба баъзе намудњои фаъолият»;

- иљозат додан барои анљоми корњои тањќиќотї дар объектњои мероси таърихию фарњангї;

- гузоштани нишонањои њифозатї;

- анљом додани мониторинги њолати объектњои мероси таърихию фарњангї.

Моддаи 12. Фењристи  давлатии объектњои мероси таърихию фарњангї
Фењристи давлатии объектњои мероси таърихию фарњангї низоми муттасили иттилоотест, ки он маълумоти аввалияро дар бораи ном, макон, сана, дараљаи тањќиќ, њолат, њаљм, шакли моликияти объектњои ѓайриманќули мероси таърихию фарњангї  дар бар мегирад. 

Барои объектњои манќули мероси таърихию фарњангї њамчунин дар  назар гирифтани навъ, мавод, усули истењсол ва хусусиятњои услуби истењсолкунанда  зарур аст.

Моддаи 13. Ворид намудани объектњои мероси таърихию фарњангї ба Фењристи давлатии объектњои мероси таърихию фарњангї
Объектњои дорои арзиши таърихию фарњангї ба Фењристи давлатии объектњои мероси таърихию фарњангї аз љониби маќомоти ваколатдор дар асоси пешнињоди маќомоти њокимияти давлатї ва њамчунин шахсони њуќуќї ва воќеї аз њисоби маблаѓњои давлатї ворид карда мешаванд.

Объектњои мероси таърихию фарњангии манќул, ки дар осорхонањо, хазинањо ва дигар љойњои махсуси нигањдошти давлатї ќарор доранд, тибќи фењристи тартибдодаи ин муассисањо ва ташкилотњо ба Фењристи давлатии объектњои мероси таърихию фарњангї ворид карда мешаванд.

Объектњои дорои арзиши таърихию фарњангї аз лањзаи додани хулосаи  экспертизаи таърихию фарњангї дар бораи зарурати ворид намудани онњо ба Фењристи давлатии объектњои мероси таърихию фарњангї њамчун объектњои кашфшудаи мероси таърихию фарњангї њисобида мешаванд. 

Ёдгорињои бостоншиносї аз замони кашфашон ба объектњои кашфшудаи мероси таърихию фарњангї ворид карда мешаванд.

Маќомоти ваколатдор вазифадор аст, ки молики объекти мероси таърихию фарњангиро дар давоми дањ рўзи пас аз ќабули ќарор дар бораи ворид намудани объекти зикршуда ба Фењристи давлатии объектњои мероси таърихию фарњангї огоњ намояд. 

Моддаи 14. Шиносномаи объекти мероси таърихию фарњангї
Ба объекти мероси таърихию фарњангии ба Фењристи объектњои мероси таърихию фарњангї воридшуда шиноснома дода мешавад, ки дар он  акс ва маълумоти асосї дар бораи њифзи объекти мазкур сабт карда мешавад. Барои соњибмулкони хусусї ба шиноснома њамчунин ўњдадорињои муњофизатї замима мегардад.

Моддаи 15. Хориљ намудани объекти мероси таърихию фарњангї аз Фењристи давлатии объектњои мероси таърихию фарњангї 
Объекти мероси таърихию фарњангї аз Фењристи давлатии объектњои мероси таърихию фарњангї аз љониби маќомоти ваколатдор дар асоси хулосаи экспертизаи таърихию фарњангї њангоме хориљ карда мешавад, ки агар объект воќеан пурра нобуд гардида ва ё арзиши он њамчун объекти мероси таърихию фарњангї аз байн рафта бошад. 

Ќарор дар бораи хориљ кардани объекти мероси таърихию фарњангї аз Фењристи давлатии объектњои мероси таърихию фарњангї дар воситањои  ахбори омма нашр мегардад.

Моддаи 16. Назорати њолати объектњои мероси таърихию фарњангї
Маќомоти ваколатдор, маќомоти мањаллии њокимияти давлатї вазифадоранд њолати объектњои мероси таърихию фарњангии ба Фењристи давлатии объектњои мероси таърихию фарњангї воридшударо назорат кунанд ва дар панљ сол як маротиба бо маќсади тањияи барномањои љорї ва дурнамои нигањдории объектњои мазкур њолати онњоро тањќиќ ва муайян намоянд.

Моддаи 17. Ворид намудани объектњои мероси таърихию фарњангї ба Номгўи мероси фарњанги умумиљањонї
Объектњои мероси таърихию фарњангї, ки дорои арзиши таърихї, фарњангї, илмї, эстетикї ва этнологию антропологї мебошанд, тибќи  муќаррароти Конвенсия дар бораи њифзи мероси умумиљањонии фарњангї ва табиї метавонанд ба роњи ворид намудан ба Номгўи мероси фарњанги умумиљањонї ба объектњои мероси фарњанги љањонї мансуб дониста шаванд.

Харољоти тањияи аснод барои ворид намудани объекти мероси таърихию фарњангї ба Номгўи мероси фарњанги умумиљањонї аз њисоби буљети давлатї пардохта мешавад.

Моддаи 18. Экспертизаи таърихию фарњангї
Экспертизаи таърихию фарњангї бо маќсадњои зерин анљом дода мешавад:

- муайян намудани объекти мероси таърихию фарњангї ва арзиши он;

- овардани далелу асосњо барои ворид кардани объекти мероси таърихию фарњангї ба  Фењристи  давлатии объектњои мероси таърихию фарњангї;

- муайян  намудани дараљаи объекти  мероси  таърихию  фарњангї;

- овардани далелу асосњо барои таѓйир додани дараљаи объекти мероси таърихию фарњангї;

- овардани далелу асосњо барои хориљ кардани объекти мероси таърихию фарњангї аз Фењристи давлатии объектњои мероси таърихию фарњангї;

- муайян намудани мутобиќати лоињањои мавзеъњои муњофизати объектњои мероси таърихию фарњангї, њуљљатгузории шањрсозї ва лоињакашї, њамчунин корњои заминсозї, сохтмонї, обёрї, хољагї ва корњои дигари вобаста ба њифзи объектњои мероси таърихию фарњангї.

Моддаи 19. Мавзеъњои муњофизатии объектњои ѓайриманќули мероси таърихию фарњангї
Низоми њифз ва нигањдории объектњои ѓайриманќули мероси таърихию фарњангї, мавзеъњои муњофизатї, мавзеъњои танзими бунёди сохтмонњо, мавзеъњои муњофизати объектњои табиї ё манзарањои таърихї тибќи ќонунгузории Љумњурии Тољикистон муќаррар карда мешавад. 

Лоињањои мавзеъњои муњофизатї бо супориши маќоми ваколатдор тибќи ќонунгузории Љумњурии Тољикистон тањия мегарданд.

Њудудњои мавзеъњои муњофизатї ва низоми нигањдории онњоро, тибќи пешнињоди маќомоти ваколатдор, Њукумати Љумњурии Тољикистон муќаррар менамояд. 

Анљом додани њама гуна корњои сохтмонї ва хољагї дар њудуди мавзеъњои зикршуда манъ аст.

Мавзеъњои муњофизатї ба наќшањои асосї, лоињањои муфассали банаќшагирї, обёрї, сохтмони роњњо, пулњо ва мањалњои ањолинишин дохил карда мешаванд.  

Объекти ѓайриманќули мероси таърихию фарњангї ба шахсони њуќуќї ва воќеї якљо бо мавзеи њифзшаванда дар њолате дода мешавад, ки агар кафолати риояи низоми нигањдории он мављуд бошад.

Агар хатти њаракати наќлиёт аз мавзеъњои муњофизатї гузарад ва он барои ёдгорињо хатарнок бошад, бо ќарори маќомоти мањаллии њокимияти давлатї њаракати наќлиёт дар ин мавзеъњо мањдуд ё манъ карда мешавад.

Боби 4. Маблаѓгузории њифзи  объектњои 

мероси таърихию фарњангї
Моддаи 20. Маблаѓгузории њифз ва истифодаи объектњои мероси  таърихию фарњангї
Манбањои маблаѓгузории њифз ва истифодаи объектњои мероси таърихию фарњангї маблаѓњои буљетї ва  ѓайрибуљетї мебошанд.

Маблаѓгузории  њифз ва истифодаи объектњои мероси таърихию фарњангие, ки моликияти шахсони њуќуќї ва воќеї мебошанд, аз њисоби моликон ва истифодабарандагони онњо сурат мегирад.

Маблаѓе, ки аз њисоби истифодаи объектњои мероси таърихию фарњангии давлатї, хизматрасонии онњо, маблаѓгузорињои ихтиёрї ва хайрияњои шахсони њуќуќї ва воќеї ба даст меояд, дар сметаи ягонаи даромаду харољоти маќомоти ваколатдор оид ба њифз ва истифодаи объектњои мероси таърихию фарњангї пешбинї шуда, дар њисоби буљети давлатї инъикос меёбад.

Моддаи 21.Тадбирњо барои барќарорсозии объектњои мероси таърихию фарњангї
Барќарорсозии объектњои мероси таърихию фарњангї дар сурати доштани иљозатномаи маќомоти ваколатдори давлатї оид ба  њифзи объектњои мероси таърихию фарњангї амалї мегардад ва аз тањќиќоти табиї, њифз, тармиму таљдид, барои истифодаи кунунї мутобиќ намудани объектњои мазкур  ва њамчунин аз корњои илмию тањќиќотї, лоињакашї, истењсолї ва дигар тадбирњои ба онњо алоќаманди зерин иборат аст: 

- тањќиќи муќаддимавии объекти мероси таърихию фарњангї – маљмўи корњои тањќиќотї, лоињакашї ва истењсолї оид ба ошкор ва ташхис намудани сифат ва хусусияти объектњо;

- њифзи объекти мероси таърихию фарњангї – маљмўи корњои тањќиќотї, лоињакашї ва истењсолї, ки бо маќсади нигањдории њолати кунунии объекти мероси таърихию фарњангї ва пешгирии вайроншавии њолати он анљом дода мешавад;

- таъмири объекти мероси таърихию фарњангї – маљмўи корњои тањќиќотї, лоињакашї ва истењсолї бо маќсади њифзи объекти мероси таърихию фарњангии дар њолати истифода бо дарназардошти њифзи хусусиятњои аслии он;

- тармими объекти мероси таърихию фарњангї – маљмўи корњои тањќиќотї, лоињакашї ва истењсолї, ки бо маќсади ошкор ва њифзи арзиши эстетикї ва таърихии объекти мероси таърихию фарњангї ва таъмини нигањдории он иљро мешавад;

- таљдиди объекти мероси таърихию фарњангї – маљмўи тадбирњое, ки барои барќарор намудани умумият ва тарњи гумшудаи сохт ва таркиби объектњо, асосан объектњои маљмаавї, нигаронида шудаанд;

- бозсозии мероси таърихию фарњангї – маљмўи корњои тањќиќотї, лоињакашї ва истењсолї, ки бо маќсади бењтар намудани њолати техникї ва арзиши амалии  объектњо, бо дарназардошти ворид кардани дигаргунињои љузъї дар сохти он, ки хусусияти объектро чандон таѓйир намедињанд, ба амал бароварда мешавад;

- барои истифодаи кунунї мутобиќнамоии объекти мероси таърихию фарњангї– маљмўи корњои тањќиќотї, лоињакашї ва истењсолї, ки бо маќсади ба вуљуд овардани шароити истифодаи кунунии объекти мероси таърихию фарњангї, бидуни таѓйир додани арзиш ва њифзи таърихию бадеии он, дар асоси тармими унсурњои он, ки арзиши фарњангию таърихиро моликанд, ба љо оварда мешавад.

Бо дарназардошти хусусиятњои хоси анљоми корњо дар њифзи объекти мероси таърихию фарњангї аз љониби маќомоти ваколатдор, дар мувофиќа бо идорањои дахлдор, меъёрњои муваќќатї ва арзиши ин корњо муайян карда мешавад.    

Моддаи 22. Бозсозии объекти харобшуда ва ё азбайнрафтаи мероси таърихию фарњангї
Бозсозии объекти харобшуда ва ё азбайнрафтаи мероси таърихию фарњангї дар њолатњои истисної, аз роњи тармим вобаста ба арзиши махсуси таърихї, илмї, бадеї, шањрсозї ва дигар арзиши љамъиятии объекти мазкур сурат мегирад.
Ќарори бозсозии объекти харобшуда ва ё азбайнрафтаи мероси таърихию фарњангиро Њукумати Љумњурии Тољикистон (барои ёдгорињои ѓайриманќул њатман дар љои пештараашон) бо пешнињоди маќомоти ваколатдор дар асоси хулосаи экспертизаи таърихию фарњангї, дар мувофиќа бо маќомот ва ташкилотњои манфиатдор ќабул менамояд. 

Моддаи 23. Тањќиќи ёдгорињои бостоншиносї
Корњои тањќиќотии (њафриёт ва љустуљўи) ёдгории бостоншиносї танњо бо иљозати маќомоти ваколатдор, дар асоси пешнињоди Академияи илмњои Љумњурии Тољикистон, ба роњ монда мешаванд.

Дар њолати соњибї кардани њудудњо (сохтмони манзилгоњ ва объектњои саноатї, сохтмони канал ва роњњо, зери об монондани њудуд ва ѓ.) ташкилоти сохтмонї вазифадор аст ба маќомоти ваколатдор барои тањќиќи њудуди номбурда љињати њифзи объектњои мероси таърихию фарњангї мурољиат намояд.
Шахсоне, ки тањќиќи ёдгорињои бостоншиносиро анљом медињанд,  вазифадоранд њифз ва нигањдошти аввалияи  онњоро таъмин намоянд.

Баъди анљоми корњои тањќиќотї (њафриёт ва љустуљў), вале на дертар аз замони ба поён расидани мўњлати иљозат, шахсоне, ки тањќиќи ёдгорињои бостоншиносиро анљом медињанд, вазифадоранд аз натиљаи кори худ ба маќомоти ваколатдор њисобот пешнињод намоянд ва тибќи муќаррарот ашёи дар натиљаи њафриёт ва љустуљў ёфтшударо, ки дорои арзиши таърихї, илмї, фарњангї ё арзиши дигар мебошад, баъди баќайдгирї ба давлат супоранд.

Боби  5. Њуќуќи моликият ба объектњои 

мероси таърихию фарњангї
Моддаи 24. Њуќуќи моликият ба объектњои  мероси таърихию фарњангї
Объектњои мероси таърихию фарњангї метавонанд моликияти  давлатї ва хусусї бошанд.

Хусусї кардани объектњои мероси таърихию фарњангиеро, ки моликияти давлатї мебошанд, манъ аст.

Шахсе, ки ашёи пурќиматро пайдо кардааст, аз маќоми ваколатдор њамчун подош ба дарёфти то бист фоизи арзиши умумии ин бозёфт њуќуќ дорад. 

Истифодаи объектњои мероси таърихию фарњангї ба маќсади низомї манъ аст.

Моддаи 25. Ўњдадорињои молик
Моликони объектњои таърихию фарњангї ўњдадоранд аз маќомоти ваколатдор шиносномањои муќарраршударо рољеъ ба њифзи ёдгорињо дарёфт намоянд. 

Дар санади муњофизатии шиноснома  чунин ўњдадорињои молик њатман бояд зикр гардад:

- таъмини њифзи пурраи ёдгорињо;

- тармими ёдгорињо аз љониби маќомоти ваколатдор: ёдгорињои манќул - дар љойи зисти молик, ёдгорињои ѓайриманќул - дар макони љойгиршавии онњо;

- сари ваќт огоњонидани маќомоти давлатии њифзи ёдгорињо:

- эњтимоли ворид гардидани таѓйирот дар њуќуќи молик, аз љумла дар шароити нигањдорї ва истифодаи ёдгорињо;

- анљом додани корњо дар бозсозии ёдгорињо.

Моддаи 26. Мањдудияти њуќуќи моликият ба объектњои мероси  таърихию фарњангї
Шарти истифодаи объектњои мероси таърихию фарњангї метавонад аз љониби маќоми ваколатдор ба њамон андозае мањдуд карда шавад, ки он барои таъмини њифз, нигањдорї, тарѓиб ва истифодаи объекти мазкур, муњити табиї, риояи њуќуќу манфиатњои ќонунии шахсони њуќуќї ва воќеї ва њамчунин давлат зарур бошад. 

Њуќуќи истифодаи объектњои мероси таърихию фарњангие, ки моликияти хусусї мебошанд, дар асоси муќаррароти ќонунгузорї ва бо ќарори суд мањдуд  карда мешавад. 

Дар сурати бартараф намудани вазъият ё шароите, ки сабаби мањдудияти истифодаи объектњои мероси таърихию фарњангї гардидааст, њуќуќи пурраи истифодаи объекти мазкур барќарор карда мешавад.

Моддаи 27. Ќатъ гардидани њуќуќи моликият ба объектњои мероси таърихию фарњангї
Њуќуќи моликият ба объектњои мероси таърихию фарњангї тибќи ќонунгузории Љумњурии Тољикистон  метавонад ќатъ гардад.

Моддаи 28. Баровардан, ворид кардан ва баргардондани объекти  мероси таърихию фарњангї
Тартиби баровардан, ворид кардан ва баргардондани объекти мероси таърихию фарњангї тибќи муќаррароти ќонунгузории Љумњурии Тољикистон муайян карда мешавад.

Боби  6. Њудудњои таърихию фарњангии

 махсус њифзшаванда
Моддаи 29. Ташкили њудудњои таърихию фарњангии махсус њифзшаванда
Дар њудуди объектњои мероси таърихию фарњангї, ки дорои арзиши махсуси таърихї, илмї, бадеї ва дигар арзишњо мебошанд ва ба Фењристи давлатии объектњои мероси таърихию фарњангї ворид гардидаанд, метавонанд њудудњои таърихию фарњангии махсус њифзшаванда ташкил дода шаванд. 

Њудудњои таърихию фарњангии махсус њифзшаванда дар шакли мамнўъгоњњо, маконњои таърихї ва дигар шаклњо тибќи муќаррароти ќонунгузорї ташкил карда мешаванд. 

Тартиби ташкил ва низоми нигањдории њудудњои таърихию фарњангии махсус њифзшаванда аз љониби Њукумати Љумњурии Тољикистон муайян карда мешавад.

Моддаи 30. Мамнўъгоњњои таърихию фарњангї
Мамнўъгоњњои таърихию фарњангї њудуд ва ё як ќисми њудудест, ки дар он ёдгорињо ва манзарањо љойгир буда, дар он љо  рељаи махсуси њифзи  объектњои мероси таърихию фарњангї дар якљоягї бо муњити таърихии атроф ва тамомияти  њудуди мамнўъгоњи таърихию фарњангї муќаррар карда мешавад.

Дар мавриди таъсиси осорхонањо дар объектњои мероси таърихию фарњангие, ки ба мамнўъгоњи таърихию фарњангї ва манзарањои табиии ба он алоќаманд тааллуќ доранд, њамчунин њангоми зарурати  ташкил намудани  истењсолоти анъанавї ва дигар навъи фаъолият дар њудуди мамнўъгоњи мазкур, вай ба худ маќоми осорхона-мамнўъгоњро мегирад.

Моддаи 31. Макони таърихї
Макони таърихї љоест, ки дар њудуди он объектњои мероси таърихию фарњангии дорои арзиши таърихї, эстетикї, иљтимої, фарњангї, бостоншиносї, меъморї ва шањрсозї мављуд буда, дар њифзи арзишњои суннатии мардум ањамияти  муњим ва дар тамаддуни љањонї сањми муайян дорад.

Дар макони таърихї тамоми объектњои  арзишманди шањрсозї  њифз карда мешаванд: тарњрезї, иморатсозї, композитсия, манзараи табиї, ќабати бостонї, таносуби байни фазоњои гуногуни шањр (кушод, кабудизоршуда), сохтори њаљму фазо, мероси љузъиёти харобањои шањрсозї, шакл ва намуди берунии биноњову иншоот, андоза, хаљм, сохтор, услуб, масолењ ва рангу унсурњои ороишї.

Дар макони таърихї таносуби муњити табиї бо муњити офаридаи инсон, маќоми гуногуни макони таърихї, ки дар љараёни пешрафт ба даст омадаанд, њамчунин дигар унсурњои арзишманд нигоњдорї мешаванд.

Боби 7. Муќаррароти хотимавї
Моддаи 32. Њаллу фасли бањсњо вобаста ба њифз ва истифодаи объектњои мероси таърихию фарњангї
Бањсњо вобаста ба њифз ва истифодаи объектњои мероси таърихию фарњангї тибќи муќаррароти ќонунгузории Љумњурии Тољикистон њаллу фасл  мешаванд.

Моддаи 33. Љавобгарї барои вайрон кардани Ќонуни мазкур
Шахсони воќеї ва њуќуќие, ки муќаррароти Ќонуни мазкурро вайрон мекунанд, тибќи ќонунгузории Љумњурии Тољикистон ба љавобгарї кашида мешаванд.

Моддаи 34. Аз эътибор соќит донистани Ќонуни Љумњурии Тољикистон «Дар бораи муњофизат ва истифодаи  ёдгорињои таърих ва маданият»
Ќонуни Љумњурии Тољикистон аз 19 июли соли 1978 «Дар бораи  муњофизат ва истифода и ёдгорињои таърих ва маданият» (Ведомостњои Совети Олии РСС Тољикистон, соли 1978, № 14, моддаи 138; соли 1984, № 3, ќисми 1 моддаи 31) аз эътибор соќит дониста шавад.

Моддаи 35. Тартиби мавриди амал ќарор додани Ќонуни мазкур 

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон 




Э.Рањмонов

ш.Душанбе, 3 марти соли 2006 
№178

